
ною хулою на духа святаго, иже в души злобной не почивает и сквернаго 
не освящает, без страха божия притворяюще себе титлу мученика. Суще 
за прегрешения своя праведно на смерть осуждении и казненнии, с вели
кою досадою страстей Христовым, с поруганием венца мученическаго 
им же, церкви Христовой укорители, государств христианских возмути
тели, властей от бога учиненных ругатели, душепагубные суеверы, разди
рающи ризу Христову, всиеретичествующии татие, разбойники и вси по 
вине своей (л. / об.) страждущий, не венчаются. 

Сицевии прежде быша многи присно противящийся духу святому. 
Сицевии и нынеших времен явишася богомерзкий прелестники, капи-
тоны и раскольники, иже самомнимым своим безумным заблуждением 
прельщены и иных прельщающий. И яко же о них прорече Павел свя-
тый, глаголя: «Не разумевающе правды божия и свою правду ищуще 
поставити, правде божиея не повинушася» (Римляном, глава 10, ст. 3). 
И паки: «Будут человецы самолюбцы, сребролюбцы, горды, хульницы, 
неправедни, непримирителнии, продерзливии, клеветницы, сластолюбцы, 
паче неже боголюбцы, имущий образ благочестия, силы же его отверг-
шиися. И яко же Иоанний, Иамврий противистася Моисею, тако и сии 
противляются истинне человецы растленньим умом и неискусный о вере» 
(Павла, II послание Тимофею, гл. 3, ст. 2—<5). Ожесточеннии и не по-
каяннии сердцем, аки гнилыи уды, отлучившеся от главы церковныя, 
Христа господа, и от духовнаго тела его, не токмо церкви божией не по
винуются, но различными хулами и клеветами порочат чистую невесту 
Христову. Высочайшия, от самаго бога поставленныя, власти безумными 
сквернословии безчестят. Стадо Христово, аки волцы возмущают за
блуждением своим суеверным, повреждающе души незлобивыя и не-
книжныя и влекуще с собою в погибель вечную. 

И аще кто от них за сицевая богу и государствам христинским не-
стерпимыя злодеяния по правилам святых отец и гражданскому закону 
судим и казнен бывает, сего, аки бы толиким (л. 2) беззаконием угодив-
шаго богу, за святаго и мученика почитают и проповедают. Показаша 
сие продерзостно, за богопротивное злочестие свое проклятии и от части 
христианскаго истиннаго благочестия, яко члены гнилыя от здравия 
плоти, се есть от святыя православныя церкви кафолическия, матери нашея, 
отсеченныя и низверженныя раскольники, Аввакумовы ученики, и того 
его проклятаго сонмища сообщники, котории, прежде бывшаго слепаго 
вождя своего, расколоначальника, треклятаго и окаяннее всех человеков, 
неменьшаго же и еретиков, лстеца, Аввакума, притворяя сего сатану быти 
ангелом, дерзнули не токмо вместить в каталог православия настав
ников и истиннаго благочестия поборников, и твердых столпов святых 
духоносных отец святителей исповедников, и священномучеников, которых 
досточестно святая кафолическая церковь, б якоже в начале показасяб 

славословит, блажит и почитает, аки винограда Христова сущих делате
лей, достойных мзды своея, благодать всесвятаго духа обретших и непре
ложно во царствии небеснем водворяющихся, но и кумирец того же нече-
стиваго, всему христианству злодея, изобразить с надписанием святаго 
и священномученика, не внимающе писанию божественному, усты верхов-
наго апостола Петра, глаголющему: «Да некто (л. 2 об.) от вас пост-
раждет, яко убийца или яко тать, или яко злодей, или яко чуждь посе
титель» (I Петра, глава 4, ст. 15): «Аще же и постраждет кто, не венча
ется, аще незаконно мучен будет, по словеси Павла святаго» (II Тимофею, 
глава II, ст. 5). 

В рукописи эти саоеа заключены в квадратные скобки 


